
Annotatsiya: Hozirgi kunda jadallashgan informatsion texnologiya erishgan 

yutuqlardan samarali foydalangan holda Respublikamizning Qashqadaryo viloyati 

Qamashi tumani umumta’lim muassasalari to‘g‘risidagi ma’lumotlar o‘rganildi. 

Tuman hududidagi umumta’lim muassasalari joylashgan o‘rni va ularni boshqarish, 

umumta’lim muassasasi o‘quvchilari va o‘qituvchilari sonining o‘zgarishlarini yillik 

hisobga olish maqsadlari uchun mavzuli kartalarini tuzish bo‘yicha tavsiyalar 

berilgan. 

Kalit so‘zlar: karta, vektor, rastr, kadastr, kartografiya, GAT, geoinformatika, 

astronomo-geodezik, plan, dastur, relyef.  

 

Аннотация: С эффективним использованием информасионних 

технологий били изучени данние по обшеобразовательним учреждениям 

Камашинского раёна Кашкадарьинской области Республики. Дани 

рекомендасии по роли средних учебних заведений раёна и их руководству, 

составлению их тематических карт для селей ежегодного учета изменений 

численности учеников и преподавательей. 

Ключевие слова: карта, вектор, растр, кадастр, картография, ГАТ, 

геоинформатика, астрономо-геодезический, план, программа, рельеф. 

 

Annotation: With the effective use of Information Technology, the data on 

secondary education institutions of the Kamashi District of Kashkadarya region of the 

Republic were studied. Recommendations were made on the role of secondary 

education institutions in the district and their management, drawing up their thematic 

cards for the purposes of annual accounting of changes in the number of students and 

teachers. 

Keywords: map, vector, raster, cadastre, cartography, GAT, geoinformatics, 

astronomical and geodetic, plan, program, relief. 

Kirish. Ta’lim muassasasi faoliyatini rivojlantirish va takomillashtirib borishda 

eng avvalo ko‘zlangan maqsadlarga erishishda faoliyatning strategik rejasini tuzish va 

mazkur reja asosida muassasaning istiqbol maqsadi va imkoniyatlarini xodimlar 

manfaatlari bilan uyg‘unlashtirish xodimlar hamda ta’lim muassasalarning  faoliyatini 

zamonaviy o‘zgarishlarga moslashtirib borish, ta’lim innovatsiyalarini joriy etishni 

nazarda tutuvchi uzoq muddatli boshqaruv usullarini boshqaruv jarayoniga tadbiq etish 

zarur. 

Respublikamizda boshqa sohalardagi kabi yerlardan samarali foydalanishni 

kartalashtirishda ham informatsion texnologiya erishgan yutuqlardan samarali 

foydalanish imkoni vujudga kelmoqda. Ma’lumotlar to‘plamini qayta ishlash, saqlash, 

ularni uzatish uchun qo‘llanilyotgan kompyuter dasturlaridan unumli foydalanib, jahon 

miqyosida yaratilgan modellarni qo‘llash, ularni to‘liq, aniq va yuqori darajada tashkil 

etish dolzarb masalalar hisoblanadi. 

Respublikamiz xalq xo‘jalik tizimining tarkibiy qismlari, ularning xududiy 

joylanishini to‘g‘ri tashkil qilish eng avvalo respublikamiz hududidagi mavjud ishlab 

chiqaruvchi kuchlarning imkoniyatlarini, ularning joylashgan o‘rnilarini o‘rganishda 

ya’ni kartalashni keltirib chiqaradi. Shu o‘rinda mavzuli xaritalarni yaratish davlat va 

tashkilotlar o‘rtasidagi o‘zaro iqtisodiy aloqalarni takomillashtirish, bozor 

munosabatlarini rivojlantirish, xo‘jalik yuritishning yangi shakllarini tadbiq etish, 

fermer xujaliklarini tashkil etish, respublikamizning ko‘hna tarixiy shaharlarida 

turizimni rivojlantirish, aholi demografiyasini o‘rganish kabi masalalarini hal qilishda 

kartografiya sohasi oldiga ko‘pgina yangi muammolarni qo‘ymoqda.  

Asosiy qism. Mavzuli kartalarning mazmuni xilma-xil bo‘lib, ular har xil 

maqsadlar uchun yaratiladi. Ba’zi mavzuli kartalar bevosita dalada syomka asosida 

yaratilib, so‘ng generalizasiya qilinadi va mayda masshtabli kartalar: geologiya, tuproq 

va o‘rmon kartalari tuziladi. 

Boshqa mavzuli kartalar statsionar kuzatishlar asosida (metereorologik, 

gidrologik, ba’zan ekologik) tuzilsa, ba’zilari statistik manbalar asosida tuziladi 

(iqtisodiy, ijtimoiy va aholi kartalari). Lekin mavzuli kartalar umumgeografik 

kartalardan farq qilib, hududning hammasini yoki biror zaruriy qismini qamrab oladi, 

masalan, geologik, tuproq va qishloq xo‘jaligi (yer fondi va kadastr) kartalari. 

Kartografiyada kartalarni tuzish uchun foydalaniladigan istalgan shakldagi 

(suratli-kartografik, grafikli, kesma, diagramma, jadval, raqam, matn va boshqa) 

hujjatlarga manbalar deyiladi. Binobarin, har qanday kartaning qadr-qimmati  

uning mukammalligi, aniqligi, zamonaviyligi va mazmunini ishonchliligi-har 

doim shu kartani tuzishga jalb etilgan manbalarning sifatiga bog‘liq bo‘ladi.  

GAT ni xozirgi kunda zamonaviy kompyuter texnologiyalarisiz tasavvur qilish 

mumkin emas, qanchalik tez kompyuter dasturlari rivojlanar ekan shunchalik tezlik 

bilan GAT xam rivojlanib boradi. GAT amalga oshiriladigan xar qanday amaliy 

tahlillarni barchasi kompyuter dasturlari orqali amalga oshiriladi. GAT orqali biz 

ma’lumotlarni so‘rash, fazoviy ma’lumotlarni tahlil qilish, ularni birlashtirish, ularni 

vizualizatsiya qilish, mavjud ma’lumotlardan yangi ma’lumot yaratish va boshqa turli 

tuman muammolarni hal qilish mumkin. Masalan, fazoviy ma’lumotlarni tahlil qilish 

yoki xaritalar yaratish qandaydir bir yangilik emas albatta, insoniyat paydo bo‘libdiki, 

u o‘zini xayotini yaxshilash maqsadida turli tuman xaritalar yaratib kelmoqda, biroq 

bu kabi xaritalar yaratish va fazoviy ma’lumotlarni tahlil qilish GAT da amalga 

oshiriladigan funksiyalardan farq qiladi.  

Apparat vositalari bu GATni amalga oshirish jarayonida kerak bo‘ladigan 

barcha vositalardir ya’ni kompyuter, plotter, dijitayzer, printer, GPS va boshqa 

vositalardir. 

Dasturlar bu GATda  fazoviy ma’lumotlarni tahlil qilish va xaritalar yaratish 

uchun kerak bo‘ladigan kompyuter dasturlaridir. Fazoviy ma’lumotlarni kiritish, ularni 

tahlil qilish, ularni tushunarli ko‘rinishda vizualizatsiya qilish, ma’lumotlar bazasini 

boshqarish va uni saqlash yo‘llari, kerakli ma’lumotlarni tez vaqt ichida so‘rash va 

hokazolar kompyuter dasturlarini qandayligidan dalolat beradi. 

Ma’lumotlar. Ma’lumotlar GATning eng muxim belgilardan biri xisoblanadi 

desak mubolog‘a bo‘lmaydi. Fazoviy ma’lumotlar GATni amalga oshiriruvchi 

tomonidan jadval ko‘rinishda yoki foto surat ko‘rinishida to‘planishi mumkin. Yoki 

to‘plangan fazoviy ma’lumotlar boshqa to‘plangan fazoviy ma’lumotlar bilan 

birlashtirib tahlil qilinishi mumkin. 

Amalga oshiruvchilar. Insonlarni ishtirokisiz har qanday GAT tasavvur qilish 

qiyin, qaysiki insonlar barcha bo‘layotgan jarayonlarni boshqarib boradi. GAT 

natijalari kanday darajada sifatli bo‘lishi aynan insonni bilim mahoratiga va uni 

ishtirokiga bevosita bog‘liq. 

Ma’lumotlar bazasini tashkil etishda zarur manbalar kompyuter xotirasiga 

kiritiladi. Agar manbalar turli masshtabda bo‘lsa, bir masshtabga keltirish ishlari GAT 

texnologiyasi tizimining fotogrammetrik transformatsiya bosqichida amalga oshiriladi. 

Kartografiyada xaritalarni tuzish uchun foydalaniladigan istalgan shakldagi 

hujjatlar manbalar deb ataladi. Har qanday xaritaning qadr-qimmati  uning 

mukammalligi, aniqligi, zamonaviyligi va mazmunini ishonchliligi  shu xaritani 

tuzishga jalb etilgan manbalarning sifatiga bog‘liq bo‘ladi.  

Hozirgi geografik xaritalarning mazmuni va maqsadining har-xilligi ularni 

tuzish uchun jalb etiladigan manbalarning ham juda ko‘p va xilma-xil bo‘lishiga 

olib keladi.  

Kartografik asarni baholash va tahlil qilish — bu ularning sifatini va turini 

o‘rganish ular yordamida qanday masalalarni hal qilish mumkinligini aniqlashlardan 

iborat, hamda xarita tuzish uchun ma’lumot sifatida foydalanish imkoniyatlarini 

aniqlash uchun olib boriladi. Kartografik asarlarni tahlil qilishda asosiy mezonlar 

bo‘lib quyidagilar xizmat qiladilar: 

— tanlangan masshtab va proyeksiyalarning maqsadga muvofiqligini tahlil 

qilish; 

— xaritadan foydalanish imkoniyati qandayligini, uning legendasi ilmiy 

asoslanganligi va mantiqiy to‘g‘ri tuzilganligini tahlil qilish; 

— xarita mazmuni to‘laligi va zamonaviyligini tahlil qilish; 

— xaritada tasvirlangan obyektlarning geometrik aniqligini tahlil qilish; 

— xaritaning jihozlanish sifatini tahlil qilish; 

— xarita nashrining sifati va boshqalarni tahlil qilish. 

 

  

Raqamli ma’lumotlarni miqdor 

ko‘rsatkichlari bo‘yicha kategoriyalarga 

ajratib tasvirlash 

Jadvallar o‘rtasidagi aloqalar shakli 

 

Tuman hududidagi umumta’lim muassasalari soni, umumta’lim muassasalarida 

faoliyat ko‘rsatayotgan pedagog mutaxassislar, o‘quvchilar soni o‘zgarishi kabi bir 

qator jarayonlarning dinamik va hududiy o‘zgarishlari hamda ularning o‘zaro 

bog‘liqliklari zamonaviy usullar asosida o‘rganildi. Kartalarini tuzish, ularning 

geografik asosini rasmlar orqali qayta ishlash va ajratish masalalari aerokosmik suratlar 

asosida yechish osonlashadi. 

Qamashi tumanidagi umumta’lim maktablari haqida ma’lumotlarini boshqarish, 

kerakli tashkilotlar va shaxslarga ularni yetkazish ishlari ham muhim o‘rin tutadi. Bu 

ma’lumotlardan samarali foydalanishda ishlar muayyan ketma-ketlikda olib boriladi. 

Bunday vaqtda GAT texnologiyasida olib boriladi. Tuman umumta’lim maktablaridagi 

texnologik jarayonidagi barcha ishlar GAT texnologiyasida olib boriladi. Bu 

texnologiyani tashkil qilish uchun GAT texnologiyasiga dasturlar tanlanishi, 

kompyuter va monitorlar uchun talablar ishlab chiqilishi zarur. 
 

 
 

Xulosa. Hozirgi kunda kompyuter texnologiyalari, elektron hisoblash mashina 

(EHM)lari inson xo‘jalik faoliyatining ajralmas tarkibiy qismiga aylanib bormoqda. 

Bunday texnologiyalarni amaliyotga joriy qilmay turib ijtimoiy-iqtisodiy taraqqiyotni 

ta’minlab bo‘lmaydi.  

Har bir sohani avtomatlashtirish bugungi kunning dolzarb masalasidir. Chunki 

sohaga bunday yondashuv avvalo, inson mehnatini yengillashtiradi, boshqaruvni tez 

va barqaror bo‘lishini ta’minlaydi, davlat hamda insonlar manfaatini himoyalaydi, 

rivojlanishni izchil borishida imkoniyatlar yaratadi. Buni mohiyatini chuqur his etgan 

holda tuman umumta’lim maktablarining mavzuli xaritalarini avtomatlashgan tarzda 

tashkil etish maqsadga muvofiqdir. 

Bu vazifani amalga oshirishda mavzuli kartalar muhim o‘rin tutadi. Ular 

yordamida voqea va hodisalar tarqalishini ko‘rgazmali ravishda ifodalanib, kartalarni 

boshqarishda va o‘ziga xos xususiyatlarini taqqoslab, ilmiy tahlil qilish imkonini 

beradi. Yuqoridagi mulohazalardan kelib chiqib mazkur bitiruv malaka  ishining asosiy 

xulosalari qo‘yidagilardan iborat:  

1. Kartografik usullar yordamida yaratilgan mavzuli kartalarni yetarli darajada tahlil 

qilish.  

2. Tuman hududidagi umumta’lim maktablarining joylashgan o‘rni va ularni 

boshqarish, o‘quvchi va o‘qituvchilar sonining o‘zgarishlarini yillik hisobga olish 

maqsadlari uchun mavzuli kartalarini tuzish.  

3. Tuman hududidagi umumta’lim maktablarini boshqarish va rejalashtirish ishlarini 

GIS-texnologik jarayoni tarkibiy bosqichlari ishlab chiqish. GIS texnologiyasi 

ma’lumotlar bazasi asosida massiv yer resurslari mavzuli kartalari tizimini yaratish.  

Xar bir soha avvalo mamlakat va jamiyatning rivojida o‘z o‘rniga ega. Shundan 

kelib chiqib tuman hududidagi umumta’lim maktablarini mavzuli kartalarini yuritish 

va uning negizida dasturiy ta’minotlardan foydalanib, GAT(GIS) yaratish mamlakat 

rivojiga katta hissa qo‘shadi.  

